
 

 

 

 

 
CIVIL SECURITY DEPARTMENT 

 

ᐱᓇᓱᐊᕐᓂᕕᓂᕐᓄᑦ ᑐᓴᕐᑎᓯᒍᑎ 

ᑏᓯᒻᐱᕆ 2021 – ᕕᕗᐊᕆ 2022 

 

ᐱᓇᓱᒐᖓ ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᐅᑉ ᐱᓇᓱᕝᕕᖓᑕ ᖃᐅᔨᒪᓕᕐᑎᓯᒋᕐᐊᓂᖅ ᐱᒻᒪᕆᐅᓂᖓᓂᒃ 

ᐅᐃᒪᓇᕐᑐᓄᑦ ᐊᑐᐃᓐᓇᐅᒪᑦᓯᐊᓂᕐᒥᒃ ᓄᓇᓕᓐᓂ ᐊᒻᒪᓗ ᓴᐳᒻᒥᓂᕐᓅᓕᖓᔪᓂᒃ ᓱᖃᑦᓯᓂᕐᓂᒃ.  ᐱᓗᐊᕐᑐᒥᒃ, 

ᐱᓇᓱᕝᕕᒃ ᐱᓇᓱᖃᑎᖃᓪᓚᕆᓲᒍᕗᖅ 14-ᓂᒃ ᓄᓇᓖᑦ ᑲᕙᒫᐱᖏᓐᓂᒃ ᓲᖑᓯᒋᐊᖁᓗᒍ ᐸᕐᓇᓂᖅ, ᐱᓇᓱᑦᑏᑦ 

ᐊᒻᒪᓗ ᐱᐅᒃᑯᑏᑦ ᐊᑐᕋᑦᓴᐃᑦ ᐊᑐᐃᓐᓇᐅᑎᑕᐅᓂᖏᓐᓄᑦ ᖃᒥᑎᕆᔨᓄᑦ ᐊᒻᒪᓗ ᕿᓂᕐᓂᓄᑦ. 

ᐱᓇᓱᑦᑎᓕᕆᕕᒃ 

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᐅᑉ ᐱᓇᓱᕝᕕᖓ ᐃᓐᓄᐃᒋᐊᓕᒃ ᐅᑯᓂᖓ ᐱᓇᓱᒐᕐᓂᒃ: 

- 1 ᓇᐅᓕᒫᓂᒃ ᐊᑦᑕᓇᖕᖏᑐᒦᑦᑎᓯᓂᖅ ᐊᒻᒪᓗ ᐃᑯᐊᓪᓚᑎᑦᓯᑕᐃᓕᓂᕐᒧᑦ ᐱᓇᓱᑦᑎ 

- 1 ᐊᐅᓚᑦᓯᕕᒻᒥ ᐱᓪᓗᑯᒋᐊᓕᓕᕆᔨ 

ᓄᓇᕕᒃ ᕿᒥᕐᕈᒋᐊᓪᓛᓂᕐᖁᖅ ᓄᓇᕕᒻᒥ ᓱᓇᒥᑦᑐᓂᒃ ᐃᑯᐊᓪᓚᑕᐃᓕᒪᑎᑦᓯᓂᕐᒧᑦ ᐸᕐᓇᓯᒪᐅᑎᒥᒃ (NFSCP): 

ᐋᕐᕿᓱᕐᓯᒪᓂᖓᑕ ᐱᓇᓱᑦᑕᐅᓂᖓ ᐊᒻᒪᓗ ᐊᕐᕌᒍᓕᒫᕐᓯᐅᑎ ᑐᓴᕐᑎᓯᒍᑎ 

ᐊᑭᑦᑐᕋᐅᑎᒍᑏᑦ ᐱᒋᐊᕐᑎᑕᐅᓐᓂᖁᑦ ᐊᕕᑦᑑᑎᐅᔪᑦᓴᐅᓱᑎᒃ ᓄᑕᐅᓯᓕᕐᑕᐅᓂᖏᓐᓄᑦ ᐃᓄᒃᔪᐊᑉ, ᐳᕕᕐᓂᑑᑉ ᐊᒻᒪᓗ 

ᑲᖏᕐᓱᔪᐊᑉ ᖃᒥᑎᕆᔩᑦ ᓄᓇᒃᑰᔫᖃᐅᑎᖏᓐᓄᑦ.  ᓄᑕᐅᓯᓕᕆᓂᖅ ᐸᕐᓇᑕᐅᒪᕗᖅ ᔪᓚᐃᒥᑦ ᓅᕕᒻᐱᕆᒧᑦ 2022ᒥ.  

ᐃᓅᖃᑎᒌᑎᒍᑦ ᐊᑦᑕᓇᖕᖏᑐᒦᑦᑎᓯᓂᐅᑉ ᐱᓇᓱᕝᕕᖓ, ᓄᓇᓕᓐᓂ ᓇᐅᓕᒫᒧᐊᖓᔪᓄᑦ ᐱᓇᓱᓐᓃᑦ (MPW) ᐊᒻᒪᓗ 

ᓄᓇᓕᐅᑉ ᑲᕙᒫᐱᖏᑦ (NV) ᐱᓇᓱᖃᑎᒌᑦᓯᐊᓛᕐᖁᑦ ᓄᑕᐅᓯᓕᕆᓂᖅ ᓱᕐᕋᐃᓗᐊᖁᓇᒍ ᖃᒥᑎᕆᔩᑦ ᐱᓇᓱᕝᕕᖓᑕ 

ᐊᐅᓚᓂᖏᓐᓂᒃ.  

ᐱᓇᓱᓐᓂᖅ ᐱᓪᓗᑯᒋᐊᓕᓐᓂᒃ ᐱᓯᒪᒋᐊᓕᓐᓂ ᑭᖕᖒᒪᓇᕐᑐᓂᒃ ᐱᒋᐊᕐᑎᓯᓂᕐᒧᑦ ᐊᑭᑦᑐᕋᐅᑎᓂᕐᒥᒃ ᓂᐅᕕᕈᑎᑦᓴᓄᑦ 

ᓄᑖᓂᒃ ᖃᒥᑎᕆᐅᑎᓂᒃ ᓄᓇᒃᑰᔫᓂᒃ ᐱᔭᕇᑲᓵᓕᕐᖁᖅ.  ᐊᑭᑦᑐᕋᐅᑎᓂᖅ ᐱᒋᐊᕐᑎᑕᐅᑐᐃᓐᓇᕆᐊᖃᓕᕐᖁᖅ 

ᑕᕐᕿᓂ ᖃᐃᔪᓂ.  

ᑐᓴᕐᑎᓯᒍᑎ ᐊᕐᕌᒍᓕᒫᕐᓯᐅᑎ ᐱᔭᕇᑦᓯᐊᓂᕐᓄᑦ ᕆᐊᖃᕐᓂᖓ ᒪᓕᑦᓱᒍ ᕿᒥᕐᕈᒋᐊᓪᓛᓯᒪᔪᒧᑦ NFSCP-ᒨᓕᖓᔪᖅ 

ᐊᑐᐃᓪᓇᕈᕐᑎᑕᐅᓐᓂᖁᑦ (1 ᓄᓇᕕᓕᒫᒨᓕᖓᔪᖅ ᑐᓴᕐᑎᓯᒍᑎ ᐊᒻᒪᓗ 14 ᓄᓇᓖᑦ ᑐᓴᕐᑎᓯᒍᑎᖏᑦ) 

ᐊᐅᓪᓚᑎᑕᐅᓛᕐᓱᓂᓗ ᓇᐅᓕᒫᓂᒃ ᐊᑦᑕᓇᖕᖏᑐᒦᑦᑎᓯᓂᕐᒧᑦ ᒥᓂᔅᑕᖓᓄᑦ ᒫᑦᔨ 31-ᖑᓚᐅᕐᑎᓇᒍ.  ᑐᑭᑖᕈᑎ 

ᐊᕐᕌᒍᓕᒫᕐᓯᐅᑎᐅᑉ ᑐᓴᕐᑎᓯᒍᑎᖓᓅᓕᖓᔪᖅ ᐊᑐᓕᕐᑎᑕᐅᓂᖓᓄᑦ ᑕᑯᔭᐅᑎᑕᐅᓛᕆᕗᖅ.  ᑖᓐᓇ ᑐᑭᑖᕈᑎ 

ᖃᓄᐃᓕᖓᒋᐊᕈᑎᖃᓛᕆᕗᖅ ᓄᓇᓕᐅᑉ ᐊᕐᕌᒍᓕᒫᕐᓯᐅᑎᒧᑦ ᑐᓴᕐᑎᓯᒍᑎᖓᑕ ᐊᖏᕐᑕᐅᓂᖓᓄᑦ ᓄᓇᓕᐅᑉ 

ᑲᕙᒫᐱᖓᓄᑦ.  

ᐃᑯᐊᓪᓚᑕᐃᓕᒪᓂᖅ 

ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑕᐃᓕᓂᕐᒧᑦ ᐊᒻᒪᓗ ᐃᑯᐊᓪᓚᑕᐃᓕᑎᑦᓯᓂᕐᒧᑦ ᐱᓇᓱᑦᑎᕗᑦ ᐱᓇᓱᑦᓯᒪᕗᖅ 

ᐱᕙᓪᓕᐊᑎᑦᓯᓱᓂ ᐊᑦᔨᒌᖕᖏᑐᓂᒃ ᐃᑯᐊᓪᓚᑕᐃᓕᒪᓂᕐᒨᓕᐊᔪᓂᒃ ᓴᓇᕐᕈᑎᓂᒃ ᐊᒻᒪᓗ ᑕᑯᑦᓴᐅᑎᑦᓯᒍᑎᒋᒐᔭᕐᑕᒥᓂᒃ 

ᓯᕗᓂᕐᒥ ᑕᐃᑲᓃᓪᓗᓂ ᖃᐅᔨᔭᐅᑎᑦᓯᒐᓱᐊᕐᓂᓄᑦ.  

ᑐᑭᓯᓇᕐᑎᓯᐊᕐᓗᒍ, ᓂᐅᕕᕐᓂᖅ ᐃᑯᐊᓚᓕᕐᐸᑦ ᐊᑦᑕᓇᕐᑐᒦᑦᑎᓯᑦᑕᐃᓕᓂᕐᒧᑦ ᐃᑦᔪᐊᓯᒍᑎᓂᒃ 

ᑕᑯᑦᓴᐅᑎᑦᓯᒍᑎᐅᒐᔭᕐᑐᓂᒃ ᐃᓕᓐᓂᐊᕕᓐᓂ ᐊᒻᒪᓗ ᐸᐃᕆᑦᓯᕕᓐᓂ ᑐᖕᖓᕕᒋᑦᓱᒍ ᐅᑭᐅᕐᑕᑐᒥ ᐃᓪᓗᖑᐊᖅ 

ᐊᒻᒪᓗ ᐃᒐᕕᖕᖑᐊᖅ.  ᑖᓐᓇ ᑐᕌᕐᑐᖅ ᐃᑯᓪᓚᑎᑦᓯᓂᕐᒥᒃ ᐃᓘᓐᓈᒍᑦ ᐃᓪᓗᕆᔭᐃᑦ 

ᐃᑯᐊᓪᓚᑐᐃᓐᓇᕆᖃᕐᓂᖏᓐᓂᒃ ᐊᒻᒪᓗ ᐱᓗᐊᖕᖑᐊᑐᒥᒃ ᐃᒐᑦᓱᓂ ᐃᑯᐊᓪᓚᑕᓄᑦ.  ᐃᓚᒋᐊᕈᑎ ᑕᑯᑦᓴᐅᓱᑎᒃ 

ᑐᑭᓯᑎᑦᓯᒍᑏᑦ ᓄᐃᑕᑎᑕᐅᔪᑦ ᐊᒻᒪᓗ ᑕᑯᑦᓴᐅᑎᑦᓯᓃᑦ ᐃᑲᔪᕐᑐᓴᐅᕗᑦ ᐃᓚᐅᓂᖏᓐᓄᑦ ᐱᐊᕋᐃᑦ ᐊᒻᒪᓗ 

ᐃᓄᒻᒪᕇᑦ. 

 

- ᐊᑭᓐᓇᒥᐅᑕᓕᐅᕐᓂᖅ ᐃᓕᓐᓂᐊᕕᓐᓅᔭᕐᑐᓴᓂᒃ, ᐸᐃᕆᑦᓯᕕᓐᓄᓗ, ᐊᒻᒪᓗ ᐅᕕᒃᑲᐃ ᐃᓪᓗᖁᑎᖏᓐᓄᑦ, 8 

-ᓂᑦ ᐱᒻᒪᕆᓐᓂᒃ ᐱᐅᓯᕐᓂᒃ ᐊᑦᑕᓇᐃᓕᒋᕐᐊᑎᑕᐅᖁᓗᒍ ᐃᑯᐊᓚᓕᕐᐸᑦ ᐊᑦᑕᓇᕐᑐᒦᑦᑕᐃᓕᓂᕐᒧᑦ 

ᖃᐅᔨᒪᓂᖅ. 

 

- ᐋᕐᕿᓱᒐᓕᐅᕐᓂᖅ ᑭᑭᐊᒻᒧᑦ ᓂᐱᓲᓂᒃ ᖁᐊᖃᐅᑎᒦᓲᓂᒃ ᐊᑦᑕᓇᐃᓕᒋᐊᕐᑎᓯᔪᓂᒃ ᑖᒃᑯᓂᖓᑦᓴᐃᓇᖅ 8-ᓂᒃ 

ᐱᒻᒪᕆᓐᓂᒃ ᐱᐅᓯᕐᓂᒃ, ᐊᐃᑦᑐᑑᑎᐅᓛᕐᑐᓂᒃ ᐃᓪᓗᒋᔭᓄᑦ ᐳᓚᕋᓕᕐᐸᑕ ᐱᓇᓱᖃᑎᖃᕐᓗᑎᒃ KMHB-ᑯᑦ  

Pivallianiq-ᒨᓕᖓᔪᓄᒃ ᐱᓇᓱᑦᑕᓂᒃ.  

 

- ᐃᒧᓲᓂᒃ ᖃᐅᔨᑎᑦᓯᐅᑎᓂᒃ ᓴᓇᓂᖅ ᐃᑉᐱᒋᔭᐅᒋᐊᕐᑎᓯᒍᑎᒋᓗᒍ ᖃᐅᔨᒪᓂᕐᒥᒃ ᓇᐅᓕᒫᓂᒃ 

ᐊᑦᑕᓇᕐᑐᒦᑦᑎᓯᑦᑕᐃᓕᓂᖅ ᐊᒻᒪᓗ ᐃᓄᓕᒫᓂᒃ ᐊᑦᑕᓇᕐᑕᐃᓕᒪᑎᑦᓯᓂᖅ ᐊᒻᒪᓗ 

ᐃᑯᐊᓪᓚᑕᐃᓕᒪᓂᕐᓅᓕᖓᔪᓄᑦ ᓱᖃᑦᓯᑎᑦᓯᓂᖏᓐᓂᒃ. 

KMHB Pivallianiq ᐱᓇᓱᑦᑕᖏᑦᑕ ᐃᓪᓗᒋᔭᕐᓄᑦ ᐳᓚᕋᕐᓃᑦ ᑲᔪᓯᓛᕐᖁᑦ ᑰᕕᑦ-19 ᑖᕐᑎᓯᑦᑕᐃᒍᑏᑦ 

ᐃᑯᓪᓚᐅᒥᑉᐸᑕ.  ᑕᐃᒃᑯᐊ ᐃᓪᓗᒋᔭᓄᑦ ᐳᓚᕋᕐᓃᒃ ᐃᓚᖃᕐᖁᑦ ᐃᑯᐊᓚᓕᕐᐸᑦ ᐊᑦᑕᓇᕐᑕᐃᓕᒪᓂᕐᓄᑦ ᐊᐱᕐᓲᑎᒥᒃ 

ᑲᑐᑦᔨᔭᐅᑦᓱᓂ ᐋᕐᕿᓱᕐᑕᕕᓂᕐᒧᑦ KMHB-ᒧᑦ ᐊᒻᒪᓗ ᐃᓄᓕᒫᓂᒃ ᐊᑦᑕᓇᕐᑕᐃᓕᒪᑎᑦᓯᓂᕐᒧᑦ ᐊᒻᒪᓗ 

ᐃᑯᐊᓪᓚᑕᐃᓕᑎᑦᓯᓂᕐᒧ ᐱᓇᓱᑦᑎᖓᓄᑦ.  ᐃᓪᓗᕆᔭᓄᑦ ᐳᓚᕋᕐᓂᖅ ᐱᔭᕇᕐᐸᑦ, ᐋᕐᕿᓱᒐᐃᑦ ᑭᑭᐊᒻᒧᑦ ᓂᐱᓲᑦ 

ᐊᐃᑦᑐᑑᑎᐅᓛᕐᖁᑦ ᐃᓚᒌᓄᑦ ᖁᕝᕙᒋᐊᕐᑎᓯᒍᑎᐅᓗᓂ 8-ᓂᒃ ᐱᐅᓯᑦᓯᐊᓂᒃ ᐃᑯᐊᓪᓚᑕᐃᓕᒪᓂᕐᒨᓕᖓᔪᓂᒃ.  ᑖᓐᓇ 

ᐱᓇᓱᖃᑎᖃᕐᓂᖅ ᐊᒻᒪᓗ ᓄᐃᑦᓯᔪᖅ ᑐᓴᐅᒪᔭᐅᒋᐊᓕᓐᓂᒃ ᖃᐅᔨᒪᐅᑎᓂᒃ ᐱᔭᐅᒪᔪᓂᒃ ᐱᐅᓰᒋᐊᓛᕐᖁᖅ 

ᓯᕗᓂᑦᓴᓐᑎᓂ ᐃᑯᐊᓚᓕᕐᐸᑦ ᐊᑦᑕᓇᕐᑕᐃᓕᒪᓂᕐᒧᑦ ᖃᐅᔨᑎᑦᓯᒐᓱᓐᓂᓄᑦ ᐊᑦᑕᓇᕐᑕᐃᓕᒪᓕᐅᒥᖁᓗᒋᒃ ᓄᓇᕕᒻᒥᐅᑦ.  

ᐋᕐᕌᒍᓕᒫᒥ ᐃᑯᐊᓪᓚᑕᐃᓕᒪᓂᕐᒨᓕᖓᑎᑦᓯᓂᕐᒥᒃ ᖃᐅᔨᐅᑎᑦᓯᒐᓱᓐᓂᖅ, ᐆᒃᑑᐱᕆᒥ ᐱᒋᐊᕐᑐᕕᓂᖅ, ᓴᓇᔭᐅᓐᓂᖁᖅ 

ᐃᑲᔪᕐᓯᔭᐅᑦᓱᓂ ᑐᓴᕈᑎᓂᕆᔩᑦ ᐱᓇᓱᕝᕕᖓᓄᑦ ᐊᒻᒪᓗ ᐃᓗᓕᖃᕐᓱᓂ ᑕᕐᕿᑕᒫᑦ ᖃᓄᖅ ᐊᑦᑕᓇᕐᑕᐃᓕᒍᑎᓂᒃ 

ᐃᓅᖃᑎᒌᑦᑎᒍᑦ ᐱᕙᓪᓕᐊᔪᓕᕆᓂᕐᑎᒍᑦ ᑐᓴᐅᑎᒃᑯᓗ ᓄᓇᓕᒻᒥ ᑐᓴᕐᓴᐅᑎᑦᓱᒋᑦ. 

ᑐᓴᕐᑎᓯᒍᑏᑦ ᐊᑐᐃᓐᓇᕈᕐᑎᑕᐅᓐᓂᖁᑦ ᐊᒻᒪᓗ ᐊᐅᓪᓚᑎᑕᐅᑦᓱᑎᒃ ᓄᓇᓖᑦ ᑐᓴᐅᑎᖏᓐᓄᑦ 

ᐃᑯᐊᓪᓚᑕᐃᓕᑎᑦᓯᓂᕐᒨᓕᖓᔪᑦ ᕿᑎᖕᖑᑉ ᐅᓪᓗᖏᓐᓂ.  

ᐅᐃᒪᓇᕐᑐᓄᑦ ᐸᕐᓇᓂᖅ 

ᓄᓇᕕᓕᒫᒥ ᐅᐃᒪᓇᕐᑐᖃᓕᕐᐸᑦ ᐊᐅᓚᑦᓯᕕᒃ (REOC) 

ᑫᐋᔩ ᐃᓄᓕᒫᓂᒃ ᐊᑦᑕᓇᕐᑕᐃᓕᒪᑎᑦᓯᔨᖏᑦ ᐱᒋᐊᕐᑎᓯᓐᓂᖁᑦ ᓄᓇᕕᓕᒫᒥ ᐅᐃᒪᓇᕐᑐᖃᓕᕐᐸᑦ ᐊᐅᓚᑦᓯᕕᒻᒥᒃ 

(REOC) ᒫᑦᔨ 16, 2020-ᒥ.  ᐅᑭᐊᑦᓴᐅᓚᐅᕐᑐᒥ 2021-ᒥ ᑰᕕᑦ-19-ᒥᒃ ᐊᐃᑦᑐᑑᑎᓂᖃᕐᑎᓗᒍ ᓄᓇᕕᒻᒥ 

ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑕᐃᓕᓂᐅᑉ ᐱᓇᓱᕝᕕᖓ, ᑲᔪᓯᓯᒪᕗᖅ ᓯᕗᓕᕐᓂᒥᒃ ᐊᒻᒪᓗ ᑐᑭᒧᐊᑦᑎᓯᓂᕐᒥᒃ ᓄᓇᓖᑦ 

ᑲᕙᒫᐱᖏᓐᓂᒃ, ᐱᓗᐊᕐᑐᒥᒃ ᐱᒋᐊᕐᑎᓯᒋᐊᓪᓚᓱᑎᒃ ᑐᑭᒧᐊᑦᑎᓯᑦᓱᑎᓪᓗ ᓄᓇᓕᓐᓂ ᐅᐃᒪᓇᕐᑐᖃᓕᕐᒪᑦ 

ᑭᐅᔨᖏᓐᓂᒃ (LERT).  LERT-ᓕᒫᓂᒃ ᐃᓚᖃᕐᓱᑎᒃ ᑲᑎᖕᖓᓃᑦ ᐊᐅᐸᕐᑐᒦᑦᑐᓕᒫᓂ ᐃᓂᓂ ᐊᑑᑎᔭᐅᓐᓂᖁᑦ.  

ᓯᕗᓕᕐᑏᑦ ᑲᑎᒪᓂᖏᑦ ᐊᑑᑎᔭᐅᖃᑦᑕᓂᕐᒥᔪᑦ ᑕᐃᑲᓂᑦᓴᐃᓇᖅ ᑕᒪᓐᓇ ᐊᑑᑎᑎᓪᓗᒍ.  

ᓄᓇᕕᒻᒥ ᐊᐅᓚᑦᓯᓂᕐᒧᑦ ᑲᑎᒪᔨᖏᑦ (ROC) 

ᓄᓇᕕᒻᒥ ᐊᐅᓚᑦᓯᓂᕐᒧᑦ ᑲᑎᒪᔨᖏᑦ (ROC) ᑲᑎᓲᖑᖏᓐᓇᖁᑦ ᐊᐃᑉᐸᖓᓐᓂᐅᑉ ᑐᖓᓕᖓᓂᑕᒫᑦ ᐊᒻᒪᓗ 

ᖃᓄᐃᓕᖓᓂᖓᓂᒃ ᓄᓇᕕᒻᒥ ᓄᓇᕐᔪᐊᒥ ᖃᓂᒪᒻᓇᔪᐊᒨᓕᖓᔪᓂᒃ ᕿᒥᕐᕈᒋᐊᓪᓛᓱᑎᒃ.  ᐅᑭᐊᑦᓴᐅᑎᓪᓗᒍ 

ᐊᐃᑦᑐᑑᑎᓂᐅᑎᓪᓗᒍ, ROC-ᒃᑯᑦ ᑲᑎᖃᑦᑕᓂᕐᓴᐅᓚᐅᔪᕗᑦ, ᐃᑉᐱᒋᑦᓱᒋᑦ ᑐᓴᐅᒪᔭᐅᒋᐊᓖᑦ ᑐᓴᐅᒪᔭᐅᑦᓯᐊᒪᖔᑕ 

ᐊᒻᒪᓗ ᖃᓄᐃᓖᒋᐊᑦᓴᐅᑎᒋᓃᑦ ᑲᔪᓯᑎᑕᐅᑦᓯᐊᒪᖔᑕ.  

ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᒪᓂᐅᑉ ᐸᕐᓇᓯᒪᐅᑎᖓ (NEPP) 

ᐸᕐᓇᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᓄᓇᕕᒻᒥ ᐅᐃᒪᓇᕐᑐᖃᓂᕐᐸᑦ ᐊᑐᐃᓐᓇᐅᒪᓂᐅᑉ ᐸᕐᓇᓯᒪᐅᑎᖓᓂᒃ (NEPP) 

ᑲᔪᓯᕗᖅ, ᑲᑎᖕᖓᖃᑎᖃᕐᓃᑦ ᑫᐋᔩ ᐱᓇᓱᕝᕕᖏᑦᑕ ᑐᑭᒧᐊᑦᑎᓯᔨᖏᓐᓂᒃ ᐸᕐᓇᑕᐅᒪᕗᖅ ᓯᕗᓪᓕᓄᑦ ᐱᖓᓱᓄᑦ 

ᑕᕐᕿᓅᓕᖓᔪᖅ 2022-ᒥ. ᓯᕗᓪᓕᐹᖅ ᐃᓕᑕᕆᔭᐅᒪᔪᖅ N-REPAC ᐃᓘᓐᓇᖏᓐᓂᒃ ᐃᓚᖃᕐᓗᑎᒃ 

ᐱᓇᓱᖃᑎᓕᒫᒥᓂᒃ ᑎᒥᐅᔪᓂᒃ ᑕᑯᔭᐅᑎᓗᒍ ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᒪᓂᕐᒧᑦ ᐸᕐᓇᓯᒪᐅᑎᖓ 

ᑲᑎᑎᑕᐅᓛᕐᖁᖅ 2022-ᒥ ᐱᒋᐊᕈᑎᒋᓗᒍ ᐋᕐᕿᓱᐃᕙᓪᓕᐊᓂᖅ ᐱᓇᓱᖃᑎᒌᓐᓂᐅᑉ ᑐᖕᖓᕕᖏᓐᓂᒃ 

ᑭᖕᖒᒪᓇᕐᑐᓂᒃ ᑲᔪᓯᑦᓯᐊᓂᕐᒧᑦ. 

ᐸᕐᓇᓯᒪᖕᖏᑐᖅ ᓄᓇ (UT) 

ᐅᖄᖃᑎᖃᕐᓂᑦ ᓄᓇᕕᒻᒥ ᐊᒻᒪᓗ ᖃᓄᕐᑑᑏᑦ ᐱᓇᓱᖃᑎᖏᑦ ᐱᒋᐊᕐᑎᑕᐅᒪᕗᖅ ᐱᐅᓂᕐᐹᓄᑦ ᐱᒋᐅᕐᓴᓂᕐᒧᑦ 

ᐊᒻᒪᓗ ᐊᑐᕐᓂᒧᑦ ᓄᓇᕕᐅᑉ ᓄᓇᖏᓐᓂ ᓄᓇᓖᑦ ᐃᓱᖏᑦᑕ ᐅᖓᑖᓄᑦ, ᑎᓕᔭᐅᒪᑦᓱᑎᒃ ᑯᐸᐃᒃᒧᑦ 

ᐸᕐᓇᓯᒪᖕᖏᑑᑦᓱᓂ ᓄᓇᐅᑎᓪᓗᒍ, ᐱᓪᓚᕆᑦᑑᔮᕐᑐᒥ ᐊᒻᒪᓗ ᓈᒻᒪᑐᒥᒃ ᐅᐃᒪᓇᕐᑐᒧᑦ ᐊᑐᐃᓐᓇᐅᒪᓂᖅ 

ᑲᔪᓯᑎᑕᐅᑦᓯᐊᖁᓗᒍ.  

LERT-ᒧᑦ ᐊᑕᐅᑦᓯᖂᕐᑎᓯᔩᑦ - ᓄᑖᖑᓂᕐᐹᑦ ᑐᓴᕋᑦᓴᐃᑦ 

ᓄᑕᖑᓂᕐᐹᑦ ᑐᓴᕋᑦᓴᐃᑦ ᐊᐅᓪᓚᑎᑕᐅᓲᖑᕗᑦ LERT-ᐊᑕᐅᑦᑰᕐᑎᓯᔨᖏᓐᓄᑦ ᑐᓴᕐᑎᓱᒋᑦ ᓄᑖᖑᓂᕐᐹᓂᒃ ᐃᓄᓕᒫᓄᑦ 

ᐃᓗᓯᓕᕆᓂᕐᓅᓕᖓᔪᓄᑦ ᒪᓕᑦᑕᐅᒋᐊᓕᓐᓂᒃ ᐊᒻᒪᓗ ᐊᓯᑦᔨᐸᓪᓕᐊᓂᖓᓂᒃ ᓄᓇᕐᔪᐊᓕᒫᒥ ᖃᓂᒪᓐᓇᐅᑉ 

ᖃᓄᐃᓕᖓᓂᖓᓂᒃ.  

ᖃᒥᑎᕆᔩᑦ ᐃᓕᓐᓂᐊᓂᖓ 

ᖃᒥᑎᕆᔨᐅᓂᕐᒧᑦ ᐃᓕᓐᓂᐊᓂᕐᒥᒃ ᑲᔪᓯᑎᑦᓯᔨ (FTO) ᐱᔭᕇᕐᓂᖁᖅ ᕿᒥᕐᕈᒋᐊᓪᓛᓂᕐᒥᒃ ᓄᓇᕕᒻᒥ 

ᖃᒥᑎᕆᔨᑦᑎᓂᒃ ᐊᒻᒪᓗ ᐊᒥᓱᓂᒃ KRETC ᓯᕗᓪᓕᐅᔨᒋᐊᓕᖏᓐᓂᒃ 2022-ᒨᓕᖓᔪᓂᒃ; 

- ᒥᕝᕕᒥ ᖃᒥᑎᕆᓂᖅ ᑲᑕᑦᑐᓂᒃ ᐊᒻᒪᓗ ᐃᓅᓕᑦᓯᓂᕐᒥᒃ ᐃᓕᓐᓂᐊᓂᖅ 

- ᓴᓇᒋᐊᓪᓛᕆᓂᕐᒥᒃ ᐃᓕᓐᓂᐊᓂᕐᒧᑦ ᐃᓕᓐᓂᐊᓂᖅ SCBA-ᒧᑦ 

- ᓄᓇᒃᑰᔫᒥᒃ ᓱᕐᖃᔭᐃᒪᒍᓐᓇᐃᑎᑦᓯᓂᖅ 

- ᖃᒥᑎᕆᔨ 1 ᐃᓕᓐᓂᐊᓂᖅ (FF1) 

- ᓄᓇᓕᐅᖕᖏᑐᒥ ᑲᔪᓯᑎᑦᓯᔨᐅᓂᕐᒥᒃ ᐃᓕᓐᓂᐊᓂᖅ  

- ᐊᑦᑕᓇᕐᑐᓂᒃ ᐱᐅᒃᑯᑎᓂᒃ ᐊᐅᓚᑦᓯᓂᕐᒥᒃ ᐃᓕᓐᓂᐊᓂᖅ (HMO)  

ᓯᕗᓪᓕᐅᔭᐅᒋᐊᓕᒃ ᕕᕗᐊᕆᒥ ᓄᐃᑦᓯᓂᖅ ᐃᒻᒥᒎᕐᑎᑐᓂᒃ ᐃᓚᐅᔪᑦᓴᓂᓪᓗ ᐊᒻᒪᓗ ᐱᒋᐊᕐᓗᓂ ᐃᓕᓐᓂᐊᓂᕐᒥᒃ 

ᓄᓇᕐᔪᐊᓕᒫᒥ ᖃᓂᒫᓐᓇᒨᓕᖓᔪᑦ ᐋᕐᕿᒋᐊᕈᑏᑦ ᐱᒍᓐᓇᓯᑎᑦᓯᓴᑐᐊᕐᐸᑕ.  

FTO ᓴᓇᓐᓂᖁᖅ ᐃᓕᓪᓂᐊᓂᕐᒨᓕᖓᔪᒥᒃ ᐅᓪᓗᒥᒃ ᐊᒻᒪᓗ ᑕᑯᔭᐅᑎᑦᓱᒍ ᖃᒥᑎᕆᔩᑦ ᐱᓇᓱᕝᕕᓕᒫᖏᓐᓄᑦ.  

ᖃᒥᑎᕆᔩᑦ ᐱᓇᓱᕝᕕᖏᑦ ᐊᑐᓂ ᑕᕐᕿᑕᒫᑦ ᐱᒋᐅᕐᓴᓚᕆᖃᑦᑕᕆᐊᖃᕐᖁᑦ ᐃᓕᓐᓂᐊᓚᕆᓪᓗᑎᓪᓗ ᐊᒻᒪᓗ 

ᐱᓇᓱᐊᕈᓯᑕᒫᑦ ᐱᐅᒃᑯᑎᓂᒃ ᑭᓯᑦᓯᖃᑦᑕᓗᑎᒃ.  PowerPoint-ᒧᑦ ᑕᑯᓐᓇᑕᐅᑎᑦᓯᓂᖅ ᑕᑯᔭᐅᑎᑕᐅᓚᐅᔪᕗᖅ 

ᐃᑲᔪᕐᓯᒍᑎᐅᑦᓱᓂ ᖃᒥᑎᕆᔩᑦ ᐱᓇᓱᕝᕕᖏᓐᓂᒃ ᔭᓄᐊᕆᒥ ᐃᓕᓐᓂᐊᑎᑦᓯᒍᑎᐅᑦᓱᓂ  ᖃᒥᑎᕆᔨᐅᑉ 

ᐋᓐᓂᕇᒃᑯᑎᖏᓐᓂᒃ ᐱᐅᒃᑯᑎᖏᓐᓅᓕᖓᔪᓂᒃ ᐊᒻᒪᓗ ᐊᑦᑕᓇᕐᑕᐃᓕᒪᓂᕐᒨᓕᖓᔪᒥᑦ ᐃᑯᐊᓚᔫᑉ ᐃᓂᖓᓂ.   

ᐱᐅᔫᒐᔭᕐᑯᖅ ᐃᓕᓐᓂᐊᓂᐅᑉ ᑕᕐᕿᑕᒫᕐᓯᐅᑎᐅᑉ ᐊᑯᓃᕐᓂᖓ 3-ᓂᒃ ᑲᐃᕙᓪᓚᒍᓯᖃᕐᐸᑦ ᐊᒻᒪᓗ ᓂᕆᐅᒋᔭᐅᑦᓱᓂ 

ᖃᒥᑎᕆᔩᑦ ᐱᓇᓱᕝᕕᖓᓄᑦ ᐃᓚᐅᔪᓄᑦ.  ᖃᒥᑎᕆᔩᑦ ᐃᓕᓐᓂᐊᓂᑐᐃᓐᓇᒥᒃ ᐃᓕᓐᓂᐊᑐᑦ ᖃᒥᑎᕆᕕᐅᑉ 

ᐱᓇᓱᕝᕕᖓᓄᑦ ᖃᑕᐅᑦᓱᑎᒃ ᑮᓇᐅᔭᕐᑖᕆᐊᓪᓚᕈᓐᓇᖁᑦ ᐱᔭᕇᑦᓯᐊᐸᑕ ᐊᒻᒪᓗ ᓄᓇᓕᖏᑦᑕ ᑲᕙᒫᐱᖓ 

ᑐᑦᓯᕋᐅᑎᓕᐅᕐᓗᓂ ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᐅᑉ ᐱᓇᓱᕝᕕᖓᓄᑦ.  

ᐊᓯᖏᑦ ᓱᖃᑦᓯᒍᑏᑦ 

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᐅᑉ ᐱᓇᓱᕝᕕᖓ ᐸᕐᓇᓂᕐᖁᖅ ᐅᖄᓚᐅᑎᒃᑯᑦ ᑲᑎᖕᖓᓂᕐᓂᒃ ᖃᒥᑎᕆᔩᑦ 

ᐊᖓᔪᕐᖄᖏᓐᓂᒃ ᑲᑎᖕᖓᖃᑎᖃᕐᓱᓂ ᐃᓂᓂ ᐃᓘᓐᓇᖏᓐᓂ: ᐅᖓᕙ, ᑕᓯᐅᔭᕐᔪᐊᖅ ᐊᒻᒪᓗ ᐃᑭᕋᓴᖅ ᑏᓯᒻᐱᕆ 

7, 8 ᐊᒻᒪᓗ 9-ᒥ 2021-ᖑᑎᓪᓗᒍ.  ᐆᖄᖃᑎᖃᕐᓂᖅ ᐃᑉᐱᒋᔭᖃᓗᐊᖕᖑᐊᓂᕐᖁᖅ ᓄᑖᒥᒃ ᐋᕐᕿᓯᒪᔪᒥᒃ 

ᐃᑯᐊᓚᔪᖃᓕᕐᐸᑦ ᑐᓴᕐᑎᓯᒍᑎᒥᒃ.  ᐃᑯᐊᓚᔪᖃᓕᕐᐸᑦ ᐊᑦᑕᓇᕐᑕᐃᓕᒪᓂᖅ ᐊᒻᒪᓗ ᐊᑐᐃᓐᓇᐅᒪᓂᖅ ᕿᑎᖕᖒᑉ 

ᐅᓪᓗᖏᑦᑕ ᕿᑲᕐᓇᖓᓂ ᐊᒻᒪᓗ ᖃᒥᑎᕆᔩᑦ ᐊᖓᔪᕐᖄᖏᑦ ᑐᓴᕐᑎᑕᐅᓐᓂᖁᑦ 2022-ᒥ ᓄᓇᕕᒻᒥ 

ᐊᕐᕋᒍᓕᒫᕐᓯᐅᑎᒥ ᖃᒥᑎᕆᔩᑦ ᐊᖓᔪᕐᖄᖏᑦᑕ ᑲᑎᖕᖓᓂᖓ ᑰᒃᔪᐊᒦᓛᕐᓂᖓᓂᒃ ᔫᓂ 6-ᒥᑦ 11-ᒧᑦ.  

ᐱᐅᒃᑯᑎᓂᒃ ᓂᐅᕕᕐᓂᖅ ᑭᖕᖒᒪᓇᕐᑐᓂᒃ ᐅᕐᓱᐊᓗᖃᕐᒪᖔᑦ ᖃᐅᔨᓴᕈᑎᖓᑕ ᓈᒻᒪᓯᓕᕐᑎᕆᒍᑎᖓᓂᒃ 

ᓄᓇᓕᓕᒫᓄᑦ.  ᐃᑲᔪᕐᑕᐅᕐᖁᑦ ᑲᖏᕐᓱᒥᐅᑦ ᐃᑯᒪᐃᑦ ᖃᒥᖕᖓᑎᓪᓗᒋᑦ ᔭᓄᐊᕆ 13, 2022-ᒥ.   

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᐅᑉ ᐱᓇᓱᕝᕕᖓ ᑲᔪᓯᓛᕐᖁᖅ ᐊᑐᓪᓗᑐᕆᐊᓕᓐᓄᑦ ᐊᕐᕕᑕᕐᓂᒥᓂᒃ 

ᐃᓚᖏᓐᓄᑦ ᓄᓇᓕᓐᓄᑦ ᐊᕐᕕᑕᕐᓂᒧᑦ ᐃᓂᕐᑎᕆᐅᑏᑦ ᐲᕐᑕᐅᐸᑕ.  ᐃᑉᐱᒍᓱᑦᓯᐊᓂᒃᒧᑦ ᐋᕐᖀᒋᐊᕈᑏᑦ 

ᐊᑐᕐᑕᐅᖃᑦᑕᓚᖓᕗᑦ ᐊᒻᒪᓗ ᐃᓗᓯᓂᕆᓂᕐᒨᓕᖓᔪᓕᒫᑦ ᑐᑭᒧᐊᒋᐊᕈᑏᑦ ᒪᓕᑦᑕᐅᓯᐊᖃᑦᑕᓚᖓᕗᑦ ᓄᓇᓖᓪᓗ 

ᖃᐅᔨᑎᑕᐅᖃᑎᑕᓚᖓᕗᑦ ᐊᕐᕕᑕᓚᐅᕐᑎᓇᒋᑦ.  

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᐅᑉ ᐱᓇᓱᕝᕕᖓ  

 

ᑯᕆᒃ ᓕᓐᑳᑦ, ᑐᑭᒧᐊᑦᑎᓯᔨ, ᑰᒃᔪᐊᖅ  

ᐅᖄᓚᐅᑎᖓ. 819-964-2961, ᑭᓯᑦᓯᒍᑎᖓ. 2312, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: clingard@krg.ca 

ᑲᒦ ᓗ ᑳᓪ-ᐲᓐ, ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐊᑕᐅᑦᓯᑰᕐᑎᓯᔨ, ᑰᒃᔪᐊᖅ 

ᐅᖄᓚᐅᑎᖓ. 819-964-2961, ᑭᓯᑦᓯᒍᑎᖓ. 2268, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: cpayne@krg.ca 

 

ᓗᐃ ᐃᒻ. ᑐᒫᕐ, ᖃᒥᑎᕆᓂᕐᒧᑦ ᐃᓕᓐᓂᐊᓂᕐᒨᓕᖓᔪᓄᑦ ᑲᔪᓯᑎᑦᓯᔨ, ᑰᒃᔪᐊᖅ 

ᐅᖄᓚᐅᑎᖓ. 819-964-2961, ᑭᓯᑦᓯᒍᑎᖓ. 2272, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: ldemers@krg.ca 

ᐱᐊᕐ-ᓗᒃ ᓕᔅᓵᕐ, ᓇᐅᓕᒫᓂᒃ ᐊᑦᑕᓇᖕᖏᑐᒦᑦᑎᓯᓂᖅ ᐊᒻᒪᓗ ᐃᑯᐊᓪᓚᑎᑦᓯᑕᐃᓕᓂᕐᒥᒃ ᐱᓇᓱᑦᑎ, ᑰᒃᔪᐊᖅ 

ᐅᖄᓚᐅᑎᖓ. 819-964-2961, ᑭᓯᑦᓯᒍᑎᖓ. 2398, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: pllessard@krg.ca 

 

ᑯᕆᔅ ᑕᕐᕿᐊᐱᒃ, ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓇᓱᑦᑎ (ᐅᖓᕙ), ᑰᒃᔪᐊᖅ 

ᐅᖄᓚᐅᑎᖓ. 819-964-2961, ᑭᓯᑦᓯᒍᑎᖓ. 2314, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: KTukkiapik@krg.ca 

 

ᔪᐊᑕᓐ ᔫᓐᔅ, ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓇᓱᑦᑎ (ᑕᓯᐅᔭᕐᔪᐊᖅ), ᑰᒃᔪᐊᕌᐱᒃ 

ᐅᖄᓚᐅᑎᖓ. 819-929-3091, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: jjones@krg.ca 

 

ᔅᑏᕙᓐ ᒍᐊᓪᑯ, ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓇᓱᑦᑎ (ᐃᑭᕋᓴᖅ), ᓴᓪᓗᐃᑦ 

ᐅᖄᓚᐅᑎᖓ. 819-255-8801, ᑭᓯᑦᓯᒍᑎᖓ. 228, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: swalker@krg.ca 

